                                                 ՏԵՂԵԿԱՆՔ - ՀԻՄՆԱՎՈՐՈՒՄ
                1.  Իրավական ակտի անհրաժեշտությունը /նպատակը/
«Կատարված հանցագործությունների հետ կապված` համարակալված իրերի, փաստաթղթերի և արժեթղթերի կենտրոնացված հաշվառման կարգը հաստատելու մասին» ՀՀ կառավարության որոշման նախագիծը բխում է Հայաստանի Հանրապետության կառավարության 24.12.2009թ. թիվ 1523-Ն որոշմամբ հաստատվածՙ  Հայաստանի Հանրապետության կառավարության 2010 թվականի գործունեության միջոցառումների ծրագրի 131-րդ կետի պահանջներից, ինչպես նաև «Ոստիկանության մասին» ՀՀ օրենքի 19-րդ հոդվածի 1-ին մասի 3-րդ կետի պահանջից, համաձայն որի ՀՀ ոստիկանությունը ՀՀ կառավարության սահմանած կարգով իրականացնում է քաղաքացիներին և կազմակերպություններին պատկանող հատուկ հաշվառման ենթակա առարկաների հաշվառում:
                    2. Կարգավորման հարաբերությունների ներկա վիճակը և առկա խնդիրները,   դրանց առաջարկվող լուծումները
   	ՀՀ կառավարության 2002թ. սեպտեմբերի 12-ի «Քաղաքացիներին և կազմակերպություններին պատկանող` ոստիկանության կողմից հատուկ հաշվառման ենթակա առարկաների, սարքավորումների և փաստաթղթերի ցանկը հաստատելու մասին» թիվ 1566-Ն որոշման ցանկի 1-ին կետով որպես հատուկ հաշվառման ենթակա առարկաներ նախատեսված են կատարված հանցագործությունների հետ կապված` համարակալված իրերը, փաստաթղթերը և արժեթղթերը: 
    	Կատարված հանցագործությունների հետ կապված` համարակալված իրերի, փաստաթղթերի և արժեթղթերի հաշվառումը ներկայումս իրականացվում է ՀՀ Ներքին գործերի և ազգային անվտանգության նախարարի 1997 թվականի դեկտեմբերի 5-ի  «Համարակալված իրերի և համապետական շրջանառության փաստաթղթերի հաշվառման կարգի մասին հրահանգը հաստատելու մասին»  թիվ 602 հրամանով: 
          «Ոստիկանության մասին» ՀՀ օրենքի 19-րդ հոդվածի 1-ին մասի 3-րդ կետի համաձայն    հատուկ հաշվառման ենթակա առարկաների, այդ թվում` կատարված հանցագործությունների հետ կապված` համարակալված իրերի, փաստաթղթերի և արժեթղթերի հաշվառումը, պետք է սահմանվի  ՀՀ կառավարության որոշմամբ: 
                  

       3. Կարգավորման առարկան
              «Կատարված հանցագործությունների հետ կապված` համարակալված իրերի, փաստաթղթերի և արժեթղթերի կենտրոնացված հաշվառման կարգը հաստատելու մասին» ՀՀ կառավարության որոշման նախագծով սահմանվում է կատարված հանցագործությունների հետ կապված` համարակալված իրերը, փաստաթղթերը և արժեթղթերը հաշվառելու, հաշվառումից հանելու հիմքերը և կարգը:
       4.	Իրավական ակտի կիրառման դեպքում ակնկալվող արդյունքը 
          «Կատարված հանցագործությունների հետ կապված` համարակալված իրերի, փաստաթղթերի և արժեթղթերի կենտրոնացված հաշվառման կարգը հաստատելու մասին»  ՀՀ կառավարության որոշման նախագիծը հնարավորություն կտա կենտրոնացնելու և համակարգելու  կատարված հանցագործությունների հետ կապված` համարակալված իրերի, փաստաթղթերի և արժեթղթերի վերաբերյալ տեղեկությունները և դրանք օգտագործելու հանցագործությունների հետ կապված` համարակալված իրերը, փաստաթղթերը և արժեթղթերը հայտնաբերելու աշխատանքներում, ինչի արդյունքում կբարձրանա հանցագործությունների բացահայտման աշխատանքների արդյունավետությունը:

                                                                         ՀՀ  ՈՍՏԻԿԱՆՈՒԹՅՈՒՆ

     








                                                                              Տ Ե Ղ Ե Կ Ա Ն Ք
      «Կատարված հանցագործությունների հետ կապված` համարակալված իրերի, փաստաթղթերի և արժեթղթերի կենտրոնացված հաշվառման կարգը հաստատելու մասին» ՀՀ կառավարության որոշման ընդունմամբ Հայաստանի Հանրապետության պետական բյուջեի ծախսերի և եկամուտների մասում էական ավելացում կամ նվազեցում չի նախատեսվում:

                                              ՀՀ  ՈՍՏԻԿԱՆՈՒԹՅՈՒՆ



                                                                              Տ Ե Ղ Ե Կ Ա Ն Ք
           «Կատարված հանցագործությունների հետ կապված` համարակալված իրերի, փաստաթղթերի և արժեթղթերի կենտրոնացված հաշվառման կարգը հաստատելու մասին» ՀՀ կառավարության որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

                                                           ՀՀ   ՈՍՏԻԿԱՆՈՒԹՅՈՒՆ








